
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrīśailēśāṣṭakam Á Á
saumyajāmātṛyōgīndracaraṇāmbujaṣaṭpadam Á
dēvarājaguruṃ vandē divyajñānapradaṃ śubham Á Á
śēṣaḥ śrīmānajani hi purā saumyajāmātṛyōgī

bhōgī bhūtastadanu bhagavān rāghavasyānujanmā Á
bhūtvā bhavyō varavaramunirbhūyasā bhāsamānaḥ

rakṣatvasmān raghukulapatērāsthitō bhadrapīṭham Á Á 1 Á Á
śrōtuṃ drāviḍavēdabhūrivivṛtiṃ

saumyōpayanturmunēḥ
utkaṇṭhā’sti mamainamānayata taṃ

tārkṣyāśrayaṃ maṇḍapam Á
āviśyārcakamūcivāniti mudā

niśśēṣalōkānvitaḥ
raṅgī vatsaramēkamēvamaśṛṇōt

vyaktaṃ yathōktakramāt Á Á 2 Á Á
śrībhūbhyāṃ raṅganāthē śaṭhajidupaniṣa -

dvyākriyāṃ śrōtukāmē
śēṣassantōṣayiṣyan varavaramunitāṃ

prāpya yō vartatē’grē Á
kāṣāyaśrītulasyambujamaṇisuśikhā -

yajñasūtratridaṇḍaiḥ

śrīśailēśāṣṭakam

bhāntaṃ śubhrōrdhvapuṇḍraṃ smara hṛdaya sadā
kōśamudrāṅkahastam Á Á 3 Á Á

kṛpayā parayā sa raṅgarāṭ
mahimānaṃ mahatāṃ prakāśayan Á

lulubhē svayamēva cētasā
varayōgipravarasya śiṣyatām Á Á 4 Á Á

samāptau granthasya prathitavividhōpāyanacayē
paraṃ sajjībhūtē varavaramunēraṅghrisavidhē Á

haṭhādbālaḥ kaścit kuta iti nirastō’pyupagataḥ
jagau raṅgēśākhyaḥ pariṇatacaturhāyana idam Á Á 5 Á Á

śrīmān raṅgēśvarō yadvakulavaravacō -
bhāṣyasārārthajātaṃ

śrutvā saumyōpayantā munivaracaraṇē
cchātrabhāvaṃ prapannaḥ Á

śrīśailēśēti padyaṃ khagapatinilayē
maṇḍapē tatsamāptau

uktvā’dhyētavyamētannikhilanijagṛhē -
ṣvādiśattattadādau Á Á 6 Á Á

vēdādau pūrvamuktvā haririti sujanō
vakti paścādyathōmi -

tyēvaṃ vaktavyamētadvakuladharavacō -
’nuśravārambhakālē Á

śrīśailēśēti padyaṃ prathamamatha satāṃ
saṃpradāyaikaniṣṭhaiḥ

śrīśailēśāṣṭakam

lakṣmīnāthēti padyaṃ svayamiti bhagavā -
nādiśadraṅganāthaḥ Á Á 7 Á Á

yadvadvaktuṃ na yuktaṃ praṇavaharipadā -
bhyantarē’nyatpadaṃ tat

kṛṣṇētyētatkadācinmuniśatavacanai -
rvaidikairbrahmaniṣṭhaiḥ Á

tadvadraṅgēśabhaktaiḥ śamadamaniyataiḥ
sādhubhistattvavidbhiḥ

vaktuṃ yuktaṃ na madhyē sapadi niyatayō -
rētayōḥ padyamanyat Á Á 8 Á Á

śaṭharipurēka ēva kamalāpatidivyakaviḥ
madhurakaviryathā ca śaṭhajinmunimukhyakaviḥ Á

yatikulapuṅgavasya bhuvi raṅgasudhākavirāṭ
varavarayōginō varadarājakaviśca tathā Á Á 9 Á Á

Á Á iti śrīśailēśāṣṭakaṃ samāptam Á Á

